Dirección Xeral para o Deporte

Fundación Deporte Galego

En decembro do ano 2001 a Administración Autonómica de Galicia constitúe a Fundación Deporte Galego como unha organización de natureza fundacional e de interese galego no ámbito deportivo para o impulso e fomento do deporte e a práctica deportiva e a súa difusión entre os cidadáns.

A Fundación, tendo adquirido personalidade xurídica propia, desenvolverá a súa actividade na comunidade autónoma galega sen prexuízo de poder acometer actuacións fóra de Galicia cando estas teñan por obxecto a consecución de fins de interese galego relacionados co seu obxecto fundacional.

Entre os seus fins atópase a promoción e incentivo do deporte e a práctica deportiva na comunidade autónoma galega. Para isto, a Fundación Deporte Galego poderá, entre outras cousas colaborar con administracións e empresas públicas e privadas e con federacións deportivas. Así mesmo, a Fundación Deporte Galego poderá construír e xestionar directa ou indirectamente instalacións deportivas propias e alleas, e levar a cabo calquera outra actuación que, directa ou indirectamente, contribuía á mellora do deporte e a práctica deportiva na comunidade autónoma de Galicia.

Padroado

Presidenta Executiva do Padroado da Fundación Deporte Galego:
Sra. Dª Ánxela Bugallo Rodríguez, Conselleira de Cultura e Deporte.

Vicepresidenta Executiva do Padroado da Fundación Deporte Galego:
Sr. D. Marta Souto González, Directora Xeral para o Deporte.

Secretario do Padroado da Fundación Deporte Galego:
Sr. D. Xosé Antón Fernández Rojo.

Membros do Padroado da Fundación Deporte Galego: 

· Sr. D. Rubén Cela Díaz, Director Xeral de Xuventude e Solidariedade 

· Sra. Dª. Ana Luisa Bouza Santiago, Directora Xeral do Servizo Galego de Promoción da Igualdade do Home e da Muller 

· Sra. Dª. Mª José Pérez Mariño, Directora Xeral de Ordenación e Innovación Educativa 

· Sra. Dª. Inmaculada Viña Carregal, Secretaria Xeral e do Patrimonio 

· Sra. Dª. Milagros Lantes Seara, Delegada Provincial da Consellería de Cultura e Deporte da Coruña 

· Sr. D. Xoán Xosé Molina Vázquez, Delegado Provincial da Consellería de Cultura e Deporte de Lugo 

· Sr. D. José Carlos Sierra Rodríguez, Delegado Provincial da Consellería de Cultura e Deporte de Ourense 

· Sr. D. Ramón Brigos Fernández, Subdirector Xeral de Deportes


Membros de libre designación do Padroado da Fundación Deporte Galego: 

· Sra. Dª María Jesús Lago Rey (Deportista de recoñecido prestixio) 

· Sr. D. Javier de la Gándara (Deportista de recoñecido prestixio) 

· Sr. D. Sebastián Rodríguez Veloso (Deportista de recoñecido prestixio) 

· Sr. D. Francisco Martín Micó, presidente da Federación Galega de Baloncesto 

· Sr. D. Francisco Villanueva González, presidente da Federación Galega de Pentatlon Moderno e Triatlon 

· Sr. D. Benigno Sánchez, director da CRTVG


O Sr. D. Javier Rico é, dende marzo de 2006, xerente da Fundación Deporte Galego.

Áreas da Fundación Deporte Galego

Promoción do deporte

A Fundación Deporte Galego dedica boa parte dos seus esforzos á promoción do deporte, a través, entre outras, das liñas de axudas que cada ano convoca. Éstas diríxense á organización de eventos deportivos, de actividades deportivas e a participación de deportistas galegos en probas de especial relevancia.

Programas de Actividade Deportiva

Dentro da programación de actividades deportivas que leva a cabo a Fundación Deporte Galego é fundamental destacar o Programa de Maiores; unha actividade pensada posto que os beneficios da actividade física na idade adulta van máis aló do incremento das capacidades físico-deportivas. A estabilidade emocional, a mellora funcional, o incremento da calidade e da esperanza de vida, o factor socializador do deporte e a práctica deportiva, etc. fan necesaria unha acción directa neste ámbito.

O Programa de Maiores ten como finalidade promover, programar e desenvolver a integración e a participación activa dos maiores a través do deporte e da actividade física.

Os obxectivos fundamentais do programa resúmense en: 

· promover a práctica deportiva nos maiores, incidindo no desenvolvemento das súas capacidades e poñendo os medios para solventar as súas limitacións. 

· promover a investigación e a difusión de estudos sobre deporte e actividade física nos maiores, tanto na mellora e na conservación da súa forma física coma no hábito hixiénico-saudábel e na recuperación funcional das habilidades e das capacidades físicas perdidas co paso do tempo ou como resultado dunha lesión ou enfermidade . 

· integrar os distintos axentes sociais e promotores do deporte no desenvolvemento dun programa de deporte e actividade física na terceira idade acadando unha liña de traballo común. 

· ofrecer a través do deporte un medio para o desenvolvemento persoal, social e emocional nesta etapa da súa vida, ao tempo que melloran a súa condición física e adquiren ou retoman hábitos de vida saudabeis, elevando o seu nivel de calidade de vida.

Eventos Deportivos

Á Fundación, como ferramenta de xestión da DXD, encoméndaselle a organización de diversos eventos de carácter excepcional, co obxectivo de fomentar o deporte de base e a práctica deportiva. Froito deste estreita colaboración xurden eventos como os encontros das distintas seleccións; a organización das etapas da Volta Ciclista a España ou a organización da Saída da Volta ao Mundo a Vela Galicia 2005-2006.

O obxectivo final e o de atraer a Galicia a organización de grandes eventos deportivos para a promoción e a difusión do deporte galego. Este é o caso do II Congreso Ibérico de Xestores do Deporte, que se celebra en Santiago entre o 16 e o 18 de novembro.

Xestión de instalacións

A Fundación Deporte Galego xestiona, por encomenda do Consello da Xunta de Galicia, diversas instalacións repartidas pola xeografía galega, co obxectivo de ofrecer o cidadán unha oferta deportiva e de ocio de calidade, como indicador dunha sociedade moderna e actual. Os beneficios da xestión das instalacións revértense directamente en programas de axuda e desenrolo do deporte galego, en todos os seus ámbitos (deporte base, profesional, investigación, formación, etc.).

Así mesmo, a Fundación poderá asumir a xestión de calquera outra instalación deportiva, a través da subscrición do correspondente convenio de colaboración co órgano competente da Administración autonómica.

Ademais, a Fundación Deporte Galego poderá construír e xestionar directa ou indirectamente instalacións deportivas propias e alleas, públicas e privadas, podendo fixar os prezos a percibir polos servizos prestados aos usuarios atendendo ao estipulado pola lexislación en vigor. Aos efectos desto, a Fundación poderá colaborar coas administracións públicas e coas institucións e entidades públicas ou privadas, así como concorrer ás convocatorias de axudas e subvencións que, no seu caso, puideran publicitarse.

